        Лекция 11.   Қазақстан фотожурналистикасы
    Қазақстан фотожурналистикасы — ұлттық ақпарат кеңістігінің маңызды бөлігі. Оның қалыптасуы XIX ғасырдың екінші жартысынан бастау алады. Ең алғашқы фотосуреттер өлкетану, этнография және саяси оқиғаларды қамтыды. Кеңес дәуірінде фотожурналистика идеологиялық құрал ретінде дамыды, бұл кезеңде «Социалистік Қазақстан», «Лениншіл жас» газеттерінде кәсіби фоторепортерлер қызмет етті.
    Қазақстандық алғашқы фотографтар ақмолалық И.Е.Кесслер, Семейлік Старцева. Басқа фотографтар қатарында семейлік А.Лейбин, Верныйлық П.Лейбин бар. Бұлар өз заманының әр қилы оқиғаларына үн қосып отырған. Сондықтан, олардың түсірген суреттері түрлі альбомдарда жарияланған, аты-жөндері басылымдарда аталған. Бұлардан басқа, Бөкей ордасында Шәңгерей Бөкеев болған, ол тұңғыш қазақ фотографы еді. Шәуешекте (Шығыс Түркістан) М.А.Юсупов болды. 
Әлемдегі ең бірінші фотоальбомдар 1844-1845 жылдары, ал, Ресейде 1859-1860 жылдары пайда болды. Түркістан өлкесінде (Қазақстанда) 1870, 1872, 1868, 1879 жылдары шыға бастады. Олар «Түркістан альбомы» (толық аты «Түркістан генериал-губернаторы К.Ф.Фон-Кауфманның «Түркістан альбомы»), «Орта Азия халықтары бейнесі» альбомы, Л.Полторацкаяның «Батыс Сібір адамдарының бейнелері мен табиғат көріністері» альбомы (негізі Семей, Өскемен аймағының суреттері), Верныйлық П.Лейбин, ақмолалық И.Е.Кесслер альбомдары. Қазақстандық фотографтар суреттер жапсырылған «Россия халықтары костюмдері альбомы» - өзінше ерекше альбом... 
      Ресейден Қазақстанға қоныс аударушылар тарапынан да және жергiлiктi ұлт өкiлдерi арасынан да аз болған  жоқ. Оның мысалы ретiнде бүкiл саналы ғұмыры, атап айтқанда, 1899 жылмен 1958 жылдың аралығын қамтыған Дмитрий Поликарпович Багаевтың фотографиялық қызметi тек бiр ғана Павлодар облысының өсiп-өркендеу жолына бағытталса, Евсей Ефимович Блехманның шығармашылық қызметi Қазақстан Республикасының алғашқы АССР болып құрылған кезiнен кешегi тың және тыңайған жерлердi игеру кезеңiне дейiнгi тыныс тiршiлiгiн әсте қалт жiбермей фото-кино аппараттарына арқау еттi. Сондай-ақ Қазақ фотожурналистикасының қалыптасуына сүбелi үлес қосқандардың тағы бiрi  – «Социалистiк Қазақстан» қазiргi («Егемен Қазақстан») газетiнiң фототiлшiсi Иван Ильич Котов едi. Оның әрбiр сапары көпшiлiк үшiн зор мереке болатын. Ол суретке түсiрерде қазақшалап «күл» деудiң орнына «кул, кул» деп елдi қыран-топан күлкiге батырып жүрушi едi, – дейдi әрiптестерi ол туралы. Жасаған жасынан жасары көп жас жiгiт соғыстан қайтып оралмады.
Елiмiзге қауiп-қатер болып төнген сұрапыл соғыстың салдарынан бұл кезде көптеген облыстық, аудандық газеттер жабылып қалды. Ендi-ендi жаңадан қалыптасып келе жатқан қазақ фотожурналистикасы осы уақытта сәл болса да тоқырауға тап болды.  Оның қайта өрлеуi, соғыстан кейiн елуiншi жылдардың екiншi жартысынан басталды. Бұл кезде Қазақтың С.М.Киров атындағы мемлекеттiк университетiнiң бiр топ түлегi фотожурналистиканың дамуына барынша үлес қосты. Олардың қатарында Р.Дүйсенғалиев, С.Ақпанбетов, Б.Тiлекметов, Н.Жұбанов сияқты т.б. фототiлшiлер бар едi. Көп ұзамай, бұлардың қатарына Қ.Мұстафин, С.Пернебаев, Ж.Бозымбеков, Ж.Пайызов, С.Бәсiбеков, Д.Егiзовтер келiп қосылды. 
   Тәуелсіздік алғаннан кейін фотожурналистика жаңа бағытта – шынайылыққа, деректілікке, халықаралық стандарттарға бет бұрды. Журналистика мен фотографияның тоғысуы, цифрлық технологиялардың дамуы, интернет медианың пайда болуы қазақстандық фотожурналистиканың жаңа сатыға көтерілуіне жол ашты.
     Қазіргі таңда елдегі фотожурналистика түрлі платформаларда көрініс тауып отыр – газеттер мен журналдарда, ақпарат агенттіктерінде, әлеуметтік желілерде. Жаңа буын фотографтары визуалды сторителлинг, деректі фото, мобилография сияқты жанрларда жұмыс істейді.


Бақылау сұрақтары:

1. Қазақстан фотожурналистикасының бастау алған кезеңін атаңыз.  
2. Кеңес дәуірінде фотожурналистиканың негізгі функциясы қандай болды?
3. Тәуелсіздік алғаннан кейін бұл салада қандай өзгерістер орын алды?  
4. Қазіргі заманда фотожурналистиканың даму ерекшеліктері қандай?  
5. Қазақстандық фоторепортерлер қызмет ететін негізгі БАҚ түрлерін атаңыз.

